
Yfirlit framkvæmdastjórnar 

Í kjölfar þess að „punktur-com bólan“ sprakk, lenti fjarskiptaiðnaðurinn í miðri 
kreppu. Þetta leiddi til fækkunar starfa, gjaldþrota og mikils fjárhagslegs taps í greininni, 
og hafði neikvæð áhrif á vöxt fjárfestinga. Greinin hefur samt sem áður rétt úr kútnum og 
eins og þessar Horfur OECD í samskiptamálum 2005 sýna eru tekjur að aukast og 
fjárfestingar beinast að útbreiðslu nýrrar tækni. Flutningsaðilar sem söfnuðu of miklum 
skuldum á „punktur-com árunum“ hafa gengið í gegnum umtalsverða endurskipulagningu 
og dregið úr bæði skuldastöðu sinni og rekstrarkostnaði. Heildarskuldastaðan í greininni 
lækkaði um 14% milli áranna 2001 og 2003. Óhagkvæm fyrirtæki, eða þau sem voru með 
óraunhæf viðskiptamódel hafa farið út af markaðnum. Í heildina halda tekjur af 
fjarskiptum áfram að vaxa, þrátt fyrir að í sumum markaðsgeirum séu þær fastar eða 
lækkandi. Þó að fjárfestingar í uppbyggingu hafi farið minnkandi síðan í methæðum 
uppsveifluáranna, hefur ný fjárfesting beinst að aukningu breiðbandsþjónustu fyrir föst og 
þráðlaus netkerfi. Þetta hefur leitt af sér stöðugan vöxt í aðgangi að nettengingum, og 
sérstaklega, gríðarmiklum vexti í breiðbandi. Þrátt fyrir kreppuna sem 
fjarskiptaiðnaðurinn stóð frammi fyrir, hefur hann haldið áfram að leika mikilvægt 
hlutverk í aukinni vergri landsframleiðslu, og í undirliggjandi uppbyggingu hagkerfanna í 
OECD, bæði í iðnaði og félagslega, og tækninýjungar, sem hafa einkennt greinina, hafa 
haldið áfram skriðþunga sínum. 

Vöxtur og samleitni 

Horfur OECD í samskiptamálum 2005 fjalla um málefni stefna og reglugerða, og 
stærð og gerð fjarskipta- og útsendingarmarkaða. Sérstaklega rannsaka þær endurhvarf til 
grósku í fjarskiptageiranum árin 2003 og 2004, minnast á nýlega leitni, svo sem samleitni 

og vöxt í Tal yfir IP-samskipti. Þær rannsaka einnig leitni í samkeppni og 
reglugerðarvarnagla, miðað við núverandi markaðsþróun. Á síðustu árum hefur 
fjarskiptaiðnaðurinn verið að færast í átt til samleitnari netkerfa og þjónustu. 
Þjónustustjórnendur eru farnir að „þríleika“, bjóða samþættar myndbands-, tal- og 
gagnavörur í einu þjónustutilboði. Til viðbótar eru Tal yfir IP-samskipti (VoIP) þjónustur 
leiðandi í enn meiri samþættingu milli fastsíma- og farsímaþjónustu. Búast má við að 
þessar breytingar á tækni og stefnumörkun dragi dilk á eftir sér fyrir stefnur og 
reglugerðir í framtíðinni. Meðal annarra viðbótar-stefnumála má nefna hömlur á erlendri 
eignaraðild, sundurgreiningu heimtauga, flytjanleg númer, forval flutningsaðila og 
samtengingu fastra síma og farsíma.  

Ennfremur rannsaka þessar Horfur stærð fjarskiptamarkaðarins í heild, þar með talið 
farsímasamskipti, leigulínur og rannsóknir og þróun. Tekjur af fjarskiptum í OECD eru 
aftur í hröðum vexti, með heildartekjur sem nema  946 milljörðum USD; hækkun um 
10% síðan árið 2002. Enda þótt heildartekjur haldi áfram að vaxa er að verða mikil 
tilfærsla milli mismunandi geira greinarinnar. Tekjur af hefðbundínni fastlínuþjónustu eru 
tiltölulega stöðugar eða að dragast saman á meðan tekjuaukning er mest í 
farsímasamskiptum og breiðbandsaðgangi.  

Framfarir í þróun og lækkandi verð 

Heildaraðgangur að samskiptanetkerfum er að aukast í OECD, með hraðan vöxt í 
farsíma- og breiðbandstengingum. Í árslok 2003 hafði heildarfjöldi fjarskiptaleiða fastra 
síma og farsíma aukist í yfir 1,4 milljarða, aukning um 6,7% árið 2002 og meira er 12% 
árleg aukning síðan 1998. Samt sem áður er þetta í fyrsta skipti sem ekki er vöxtur á 
öllum vettvöngum. Fjöldi farsíma- og breiðbandsáskrifenda heldur áfram að aukast um 
leið og sumir geirar fasta símtengingamarkaðarins eru byrjaðir að minnka. 
Heildarnettengsl halda áfram að aukast hratt í OECD. Í árslok 2003 voru um það bil 259 
milljónir áskrifenda að föstum Internettengingum og 84 milljónir breiðbandsáskrifenda. Í 
ágúst 2004 hafði fjöldi breiðbandsáskrifenda náð 100 milljónum, sem samsvarar að 
meðaltali árlegum vaxtarhraða upp á 60% síðan árið 2000. Aðgangur að Internetinu 
gegnum farsíma er nú einnig að verða almennur í sívaxandi mæli. Greiningin lítur á þróun 
nettenginga, útbreiðslu og stafvæðingu, og rannsakar vöxt innviða Internetsins og 
upptöku þess hvarvetna í OECD. Þetta felur í sér gögn um fjölda áskrifenda, tiltækileika, 
Internet netþjóna, örugga miðlara og heiti léna. 

Sjónvarpsútsendingageirinn í OECD ríkjunum hefur orðið fyrir breytingum á 
samsetningu á nokkrum síðustu árum. Kapalkerfi og gervihnettir með beinar útsendingar 
(DBS) hafa aukið hlutdeild sína í heildarfjölda sjónvarpsheimila. Á sama tíma hafa 
kapalkerfi, DBS og sjónvarpsútsendingar af jörðu niðri einnig upplifað umbreytingu frá 
hliðrænum til stafrænna útsendinga. Fjöldi rása sem tiltækar eru neytendum er að aukast, 
eins og fjöldi afhendingarleiða fyrir myndbönd. Rannsókn á þessum breytingum á 
samsetningu – þar með talin samleitni – og áhrifum þeirra á útsendingarmarkaðinn nær 
einnig yfir reglugerðarskírskotun til þróunar markaðarins. 

Flest OECD ríki hafa náð mjög háu gæðastigi þjónustu eins og mælt er með þeim 
vísum sem OECD hefur aflað. Dæmigerður biðtími eftir nýrri fastlínusímatengingu er 

innan við 48 klukkustundir, og fjöldi bilana í þeim línum sem fyrir eru fer stöðugt 
minnkandi. Fjöldi almenningssíma í OECD ríkjunum fer einnig minnkandi þar sem fjöldi 
farsímaáskrifenda eykst. Þessi útgáfa Horfa OECD í samskiptamálum býður upp á 
mælikvarða á gæði þjónustu, þar með talið tengingartíma, tiltækileika almenningssíma, 
viðhald nettenginga, gjald fyrir aðstoð símaskrár og hlutfall svörunarupptaka. Til viðbótar 
fjalla þær um breytingar á eðli gæðamælinga á þjónustu miðað við aukningu farsíma- og 
breiðbandstenginga. Þessi þróun og samverkandi endurbætur á aðgengi og gæðum 
þjónustu hafa orðið samfara lækkandi verði. Verð fyrir fjarskiptaþjónustu í OECD hefur 
reynst mjög móttækilegt fyrir samkeppni. Verð fyrir flest fjarskipti hefur haldið áfram að 
lækka og notendur hafa notið ávinningsins. Mörg símafyrirtæki hafa fært sig í átt að föstu 
verði eða áætlunum um ótakmarkaðar hringingar og gagnaflutning. Til viðbótar hefur 
samkeppni frá nýrri tækni, svo sem Tal yfir IP-samskipti (VoIP) stuðlað verulega að 
samkeppnishæfari töxtum fyrir fyrirtæki og neytendur. Greining OECD á gögnum um 
breytt úrval verðkarfa fyrir íbúa og fyrirtæki ná yfir fastlínur, farsíma, alþjóðleg símtöl, 
Skype, DSL, kapalmótöld og leigulínur. 

Yfirgripsmeiri áhrif: Atvinna, viðskipti og stafræna bilið 

Atvinna í fjarskiptaþjónustu hefur minnkað frá því stigi sem hún náði á 
uppsveifluárunum í lok tíunda áratugar síðustu aldar, og telur nú um 2,9 milljónir 
starfsmanna. Farsímasamskipti hafa verið helsti drifkrafturinn í vaxandi atvinnu 
undanfarið og standa nú fyrir 17% af´heildaratvinnu í fjarskiptaþjónustu og hálfri milljón 
starfa í OECD ríkjunum. Einnig hefur verið hröð aukning í aðgangsleiðum og tekjum á 
hvern starfsmann.  

Viðskipti með samskiptabúnað í OECD óx aftur árið 2003 eftir tveggja ára samdrátt. 
Viðskipti með samskiptabúnað hafa aukist hraðar en heildarviðskipti með vörur, sem 
gefur til kynna aukna hnattvæðingu í framleiðslustarfsemi á búnaði. Vaxandi hluti af 
innflutningi á samskiptabúnaði til OECD ríkjanna er frá ríkjum sem ekki eiga aðild. 

Fjarskiptamarkaðir og reglugerðarstefnur í OECD ríkjunum hafa skilað sérstaklega 
góðum árangri við að teygja aðgang að nettengingum til dreifbýlla og fjarlægra svæða. Þó 
að stafræna bilið í þróunarhagkerfum sé oft mun greinilegra en það sem OECD ríkin 
standa frammi fyrir, er hægt að draga þætti út úr reynslu OECD ríkis og beita þeim í 
þróunarhagkerfum sem fyrsta skref í átt að bættu aðgengi að UFT. 

Áframhaldandi áskoranir 

Helsta áskorunin fyrir ríkisstjórnir í OECD er að halda áfram að halda mörkuðum 
þannig opnum að allir aðilar geti haldið áfram samkeppni og þróun fjarskiptamarkaðarins. 
Afnám hafta hefur fært notendum gríðarlegan ávinning og heildarvöxt í geiranum á 
undanförnum árum. Endurskipulagningin sem fylgdi í kjölfar fjármagnsbólunnar var 
afleiðing „óraunhæfrar grósku“ frekar en hægs vaxtar eftirspurnar eftir 
samskiptaþjónustu. Með það í huga verða ríkisstjórnir í OECD að halda áfram að halda 
mörkuðum opnum ef viðhalda á þessum ávinningi og vöxtur á að haldast áfram. 

Þeir sem marka stefnuna verða einnig að fylgjast með þróun alþjóðlegrar þjónustu 
hvað fjarskipti varðar. Fjarskiptaumhverfið, sem breytist svo ört, ögrar sumum 

hefðbundnum fjármögnunarmódelum fyrir alþjóðlega þjónustu, ásamt þeim væntingum 
sem notendur hafa til þjónustustigsins sem þeir krefjast. Á hinn bóginn skapar tækniþróun 
gríðarleg tækifæri til að lækka kostnaðinn við ráðstöfun slíkrar þjónustu og til að auka við 
getu markaðarins til að standast eftirspurn notenda. 

